
"Saprim" yazan Altel Çağla 25.10.2022

janr: Fantastika, Mistika

Logline: Saprimlər görünüşlərini tamamiylə dəyişə bilən insanlardır. Yeni saprim
olan cavan qadın İolda saprimlərə kömək edən adi insanlarla qarşı şübhəli
yanaşır. Saprimlərin itməyə başlaması sonrasında müttəfiqi və eyni zamanda
müəllimi olan Akalanın öz gizli tədqiqatı zamanı ölümü İoldanı hərəkətə keçirir.
İolda gerçəyi tapa biləcəkmi?

Qeyd: Hadisələr İOLDA nöqteyi-nəzərindən (P.O.V) izlənilir.

Cavan qadın saprimlər olan İOLDA və AKALA görünüşlərini tam dəyişərək
CAVAN OĞLAN və ORTA YAŞLI QADIN formasında tapşırığa uyğun bir
restoranda olan ADAMı izləyirlər. Cavan oğlan çöldə gözləyərkən, orta yaşlı
qadın adamla söhbət edir və adam çölə qaçır. Cavan oğlan onu yıxır və qaldırıb
maşına atıb bir qolunu maşına qandallayır. Orta yaşlı qadından təstiq işarəti
alandan sonra maşına həfifcə vuraraq getməsinə işarət edir. Sonda orta yaşlı
qadın və cavan oğlan öz maşınlarına minirlər.

Maşında Akala və İolda öz formalarına qayıdırlar. Bir az yol gedib saxlayırlar.
Yanlarında saxlayan maşından sıra ilə adi insan olan BARS, saprim RİN və yeni
saprim BALACA QIZ enirlər. İolda Barsı görən kimi yumruğunu yan qapıya üsyan
edərcəsinə sərt şəkildə vurur və verbal şəkildə də adi insanın saprim işlərinə
qarşımasından narazı olduğunu da bildirir. Üçlü içəri girib ikilinin yanına gəlir.
Maşına ilk çatan Bars ilk öncə Akalanı gülümsəyərək salamladıqdan sonra İoldaya
baxaraq iki barmaqlı əskər salamı verir. Bars İoldanın kefsizliyini görüb Akalaya
jestlərlə "İoldaya nə olub?" sualı verir. Rin və balaca qız əl-ələ gəlirlər. Balaca qız
öz hekayəsini danışdıqdan sonra İoldadan onun hekayəsini soruşur. Rin İoldanın
cavab vermək istəmədiyini görüb araya girir. Akala maşını saxlayır. Rin çıxır, yola
adavam edirlər. Yol boyu İolda gah arxada balaca qızla oturan Barsa kiçik
aynadan baxır, gah da mənzərəni seyr edir.

Maşın gəlib təhlükəsizlik sistemli hündür darvazaların yanında durur. İolda tez-tez
dəyişən kodu yığır. Darvazalar açılır və elə də yeni olmayan binanın qarajına daxil
olurlar. İçəri keçmək üçün Akala kodu yığır. Akala ilə İolda balaca qızı görüş
otağına aprararkən, Bars yoxlanmağa gedir.

Görüş otağına onları qarşılayan bələdçi saprimlə birlikdə Akala balaca qıza və
digər uşaqlara saprimlər və adi insanlar haqqında məlumat verirlər. Bunu
eşitməkdən doymuş İolda isə istirahət otağına gedir. Akala onu otaqdan çıxarır

və yoxlama otağında Barsın adi insanlar üçün hazırlanmış sınaqdan necə
keçdiyinə baxmağa gəlirlər. SAN adlı saprim sınağa rəhbərlik edir. Lakin İolda
kənarda durur və uğurla sınaqdan keçən Barsı təriflənməsi zamanı oradan çıxır.
Liftə doğru gendəndə Bars onu qabaqlayır və birliktə lifə minməli olurlar. İolda
Bars nə qədər uğurlu olsa da günün sonunda sadəcə adi bir insan olduöunu dilə
gətirib liftdən çıxır və ANONS eşidilir. Bütün baş saprim nümayəndələrinin təcili
olaraq yığıncaq otağı nömrə dördə toplaşması tələb olunur. İolda Akalanı görən
kimi ona qoşulur. Çağırılmış saprimlər otaqda nizamla düzülmüşdürlər. Otağa ən
son mərkəz başçısı ZABA daxil olur. Zaba başa keçib otaqdakıları baxışları ilə
yoxladıqdan sonra danışığa başlayır. Belə ki, bəzi saprimlər izsiz itməyə başlayıb.
Əlavə məlumat verdikdən sonra, Zaba işarəsindən sonra dörd nəfərdən ibarət
KOMANDA irəli gəlir. Onlar saprimlərin itmə məsələsini araşdıracaqlar. Akala irəli
gəlir və komandaya qoşulma istəyini bildirir. Zaba Akalanın üzünə belə
baxmadan gərək olanda digər saprimlərə müraciyyət ediləcəyini deyir və
yığıncağı sona çatdırır. Akala otağı birinci tərk edir. İolda da onun ardınca gedir.

Akala yoluna davam edərək telefonla Barsı yanına çağırır. Saprimlər artıq
aralarında müzakirə aparırlar. İolda devaysına gələn məlumatları açır. İlk diqqət
etdiyi məlumat itənlərin kimliyidir. İtənlər arasında Rin də vardır. Rinlə son
görüşləri gözünün önünə gəlir. İolda Akala və Barsın kafeteryada oturduğunu
görəndə reallığa qayıdır. Onlara görünməyəcək bir yer seçib durur lakin oradan
onların danışdıqları eşidilmir. İolda əlindəki kağız su stəkanını sıxır. Zaba gəlib
onun yanında durur. İolda adilərlə bağlı fikrini söylədikdən sonra yanında duranın
mərkəş başçısı olduğunu yadına salaraq doğrulur. Zabanın qol devaysına mesaj
gəlir. Zaba dərhal İoldanın yanından çəkilir. İolda Zabanın ardınca baxır. Zaba yarı
yolda durur, arxaya çönüb İoldanın ona baxdığını görür, qaş-gözlə Bars və Akala
olan tərəfə işarət edir. Akala və Bars kafeteryadan çıxıb çıxışa doğru gedirlər.
İolda onları izləyir və hələ bir tapşırıqlarının da qaldığını yadına salaraq yarı yolda
dayandırır. İolda və Akala hazırlaşmaq üçün otaqlarına gedirlər. Burada Akala
adilərə qarşı daha səbirli və açıq olasını məsləhət edir. Tapşırığın təxirə
salındığını öyrənən kimi Akala oranı tərk edir İoldaya da istirahər etməyi tapşırır.

Səhər İolda oyananda Akala duşa girmək üçün gedir, lakin duş almadan dərhal
çıxır. Otaqda bir az gəzinir sonra çəkməcəsinin üzərindəki zərgərlik qutusundakı
kulonu əlinə alıb sığallayır. Kulonu ehmalla yerinə qoyur. Otaqdan çıxarkən
İoldanın yanından keçir və yenə istirahıt etməsini tapşıraraq çıxır. İolda
bacardıqca cəld şalvarını sonra ayaqqabılarını geyinib Akalanın ardınca gedir.
İolda Akalanı gözdən itirir. İoldanın devaysına mesaj gəlir. Mesajda saat və
yoxlama otağı yazılmışdır. İolda cəld addımlarla yoxlama otağına gedir.

İoldanı San qarşılayır və aparata oturdur. Yan aparatlarda da saprimlər CEY və
KAT oturublar. Onlar baş verən hadisə haqqında öz fikirlərini müzakirə edirlər.

San aparatın qapağını bağlayır. Prosedur bitəndə Akala onun yanına gəlir. Akala
və İolda yığıncaq otağına doğru gedirlər.

Zaba və Araşdırma Komandası artıq yerlərindədirlər. Akala və İolda da içəri girib
kənarda oturan saprim qrupunun yanına keçirlər. Zaba əlindəki balaca planşeti
komanda liderinə qaytarır. O da planşeti kodlu çemodana qoyur. Zaba ayağa
qalxıb önə gəlir. Zaba tapılan dəlillərə əsasən saprimlərin itməsində adilərin əli
olduğu ehtimalının böyük olduğunu açıqlayır. İolda ayağa sıçrayır. Digər oturan
saprimlər müxtəlif emosional dəyişimlər göstərsə də bu dəfə Akala emosiyasız
şəkildə sakitdir və sadəcə Zabaya baxır. İolda Akalaya baxaraq yerinə oturur.
Sonra üzünü Zabaya çevirir. Zaba Akalaya bir anlıq baxıb üzünü digərlərinə
çevirir. Akala və onu izləyən İolda hər kəslə birlikdə otağı tərk edirlər.

İolda hava almaq üçün çölə çıxır. Ondan bir az aralıda binaya narahat şəkildə
baxan Barsı görür. Bars telefonla kiməsə zəng edir. Telefona cavab verilməyəndə
daha da gərilir. Bars İoldanı fərq edib ona doğru yüyürür. Bars İoldanı
omuzlarından tutur və Akalanı görək istədiyini bildirir. İolda Barsı itələyir. Akala
gəlib aralarında durur, İoldaya içəri getməsini əmr edir və ətrafa baxınaraq Barsı
maşınına doğru qolundan çəkərək aparır. Hirslə ona nəsə deyib Barsı maşına
itələyib qovur. İolda Akalaya görünməmək üçün içəri qaçır.

İolda keçib kənarda oturur. Akala gəlib təxrə salınmış tapşırığın bu gün yerinə
yetiriləcəyini deyir. İolda Akalanın maşınına oturur. Səssiz-dinməz mərkəzi tərk
edirlər.

Səssiz qalsalar da Akala onlara bu tapşırıqda iki nəfərin kömək edəcəyini və
bunların adi insanlar olacağını bildirir. Bir az sonra İoldaya ilk dəyişmə səbəbini
hələ də bilmədiyini xatırladır. Bu zaman Akalanın dəyişmə hekayəsi də yada
salınır. Akala atası seçilib sayılan bir saprim idi. Kiçik yaşlardan artıq gözü onun
üstündə idi. Sınaqlarla və Akalanın saprim olma marağıyla bu gücü hələ uşaq
vaxtından ortaya çıxır. İolda isə atası psixoloji və maddi əziyyət verdikdən sonra o
hələ ergən ikən anasını təkr edərkən içindən daha böyük və güclü olub onu
döyməyi arzulamışdı. Sonra onu yenidən görəndə bu hiss qəzəblə qarışaraq
əllərini dəyişdirmişdi.

Akala maşını kənara çəkib saxlayır və İoldaya simpatiya ilə baxır. Maşına dərhal
adilərdən SARA və DƏNİZ gəlib minirlər. Onlar saprimlərlə birgə işləməktən
şaddırlar. Sıra-sıra düzülmüş böyük konteynerlərin olduğu bir məkana gəlirlər.
Akala və İolda görünüşlərini dəyişirlər. Akala artıq YAŞLI QADIN, İolda isə orta
yaşlı QARA QADIN olur. Akala İoldadan bu dəyişimdən əmin olub olmadığını
soruşur. İolda isə fikrindən dönmür. Akala qrupdan ayrılıb fərqli qanada yollanır.
Üçlü isə yola davam edir. Ahəstə şəkildə konteynerlərin arasınca gedib ortalarda

bir konteynerin önündə dururlar. Qapısını açıb içəri girirlər. Döşəmədə yerləşən
gizli qapını açıb içəri keçirlər. Sara buranın vaxtı ilə insanların saprimlər üzərində
eksperiment apardığı yerlərdən biri olduğunu xatırlayır. Dəniz isə bu halın adilər
üçün utanc verici bir ləkə olduğunu qeyd edir. Qara qadın İoldanın başı gicəllənir
amma bunu biruzə etməməyə çalışır. Qara qadın İolda ayağının əzələ formasının
getdiyini fərq edir. Qarşı tərəfdən ayaq səsləri yüksələrək BİR QRUP İNSANın
onalara tərəf gəldiyini göstərir. Artıq qrupun kölgələri göründükdə İolda
formasını itirməyə başlayır. Sara və Dəniz bunu görürlər. Sara və Dəniz silahlarını
çıxardıb İoldanın önünə keçirlər. İoldanın ayaqları titrəyir və düz dura bilmir. Sara
onu tutur. Qolunun altına girib onu oradan çıxardarkən, Dəniz arxalarını qollayır.
Yaxınlıqdakı konteylərin kənarında gizlətdikləri maşına gedirlər. Maşının arxasına
minəndə artıq İolda demək olar ki, formasını itirmişdir. Sürətlə oranı tərk edirlər.
Dənizin devaysına mesaj gəlir. O da telefonla mesaj göndərir. Akala artıq öz
hissəsini tamamlamışdır. Yaxınlıqdalarda da başqa saprimlər olmadığından və
İolda üçün narahat olduqlarından onu özləri mərkəzə aparırlar.

Sürəti azaltmadan Mərkəzə tez çatırlar. İKİ TƏBİB İoldanı yoxlamaya gəlir. İoldanı
yoxlayan zaman Sara və Dəniz də yanlarında dururlar. Təbiblərdən biri onlara əl
ilə bir az daha uzaq durmalarına işarət edir. İoldanın yaxşı olduğuna əmin olurlar
və təbiblər gedirlər. Sara onlara təşəkkür etsə də təbiblər adiləri görməzdən
gələrək yollarına davam edirlər. Sara və Dəniz incindiklərini biruzə etməməyə
çalışırlar. Onların yanına daha başqa ÜÇ ADİ gəlir və adilər üçün vəziyyətin pis
olduğunu açıqlayır. İolda ayağa qalxıb getmək istərkən Sara ona dəstək olmağa
tələsir. İolda ilk öncə onu rədd etmək istəyir lakin tez duruşunu dəyişib kömək
təklifini qəbul edir. Sara onu mərkəzin girişinə qədər gətirib digər adilərə qayıdır.

İolda istirahət otağına göndərilsə də özünə yer tapmır. Gah ora, gah burada
oturur. Akala içəri girən kimi ona yaxınlaşıb birbaşa vəziyyəti ilə maraqlanır. İolda
tapşırıq yarım qaldığı üçün narahatdır. Akala ona dincəlməyi tapşırıb getməyə
hazırlaşır. İolda onun qolundan tutub nə edirsə etsin, özündən muğayat olmasını
istəyir. Akala, buna qarşlıq, həfifcə gülümsəyir və gedir. İolda Akalanın ardınca
baxır lakin çox yerində dura bilməyib onun ardınca gedir və onu izləməyə
başlayır.

İolda Akalanı mərkəzin yanxınlığında yerləşən atılmış məkana qədər ona
görünmədən izləyir. Akala binaya girəndə bir az gözləyib onun ardınca girir.
Akala sürətini artıraraq gözdən itir. İolda ehtiyatla ətrafına baxınaraq onun haraya
getdiyini tapmağa çalışır. Hay-küy səsləri yüksələndə səsin mənbəyini müəyyən
edib o tərəfə tələsir. Daxili həyətə İolda gələndə Akala Barsa bənzəyən bir şəxslə
dava edir. Səhv tərəfdən gəldiyi üçün İolda ilə digərləri arasında tel darvaza
maneyəyə çevrilir. İolda darvazanı keçməyə çalışırkən bütün olanlara şahid olur.

Darvazanı aşanda isə Bars artıq Akalanı ölümcül yaralayıb qaçır. İolda ilk öncə
onu izləməyə çalışsa da Akalanın yanına qayıdır. İolda bir tərəfdən Akalanın
yarasını sıxaraq qanaxmasını dayandırmağa bir tərəfədn kömək çağırmaq üçün
zəng etməyə çalışsa da Akala bir söz belə deyə bilmədən son nəfəsini İoldanın
qucağına verib ölür. Akalanı oyandırmaq istəyərcəsinə silkələyir. Pauza. İolda
yanıqlı bağırır. Akalanı bağrına basır. İolda hönkürtüylə ağlayır. Yalnız bir müddət
keçdikdən sonra mərkəzə zəng edə bilir. Bu arada göz ucu Akalanın yana
düşmüş əlinin ovucundakı naxışlı izi fərq edir. Telefon açılan kimi gözləri bulanır.
Güclə də olsa Barsın Akalanı öldürüb qaçdığını deyir lakin özündən gedir.

İolda gözlərini yoxlama otağında açanda San yanında durmuşdur. İolda ətrafına
baxınır və Sanın kədərli baxışlarını görüb özünə gəlir. San göz yaşlarını tuta
bilməyərəktən üzünü çevirir. San yanında duran qatlı fomanı götürüb İoldaya
uzadır və kənara keçir. İolda formanı üstünə keçirir və Sanın ardınca mərasim
otağına gedir.

Özü tünd göy, işıqları ağ olan otağın ortasında şüşədən bir tabutda Akala
uzanıbdır. Tabutun ətrafından içinə uzanan devayslar kip bağlı tabutun içini
tənzimləyir. Saprimlər qrup şəklində ətrafda düzülmüşdürlər. Musiqiçilər də artıq
hazırdırlar. İolda tabuta tərəf yüyürür. Tabutdakı Akalanın üzünü görüb donur.
Şüşədə Akalanın üzü ilə bərabər İoldanın həfif yansıması görünür. İoldanın
ayaqları boşalır və San onu tutaraq kənara çəkir. MASKALI DANIŞMAN gəlir söz
deyir. Zaba, nəhayət, hirsli şəkildə gəlib İoldanın yanında durur. Zaba Akalanın
üzərində eksperiment aparılmasına razılıq verdiyi üçün xüsusi otaqda
saxlanılacağını bildirir. Və adilərin ucbatından necə saprimi itirdiklərini əlavə edir.
Həmən sonra Barsın harada olduğu barəsində İoldanın fikrini soruşur. San bunu
Bars formasını almış bir saprim ola biləcəyini də deyir. Buna qarşlıq Zaba Bars
doğurdan da günahsızdırsa niyə burada olmadığını və niyə onu heç yerdə tapa
bilmədiklərini soruşur. Mərasim bitəndə və hər kəs dağılaşarkən İolda tabuta
gözlərini zilləməyə davam edrəkən gözünün önündən xatirələr gəlib keçir. Akala
təzəcə saprim olduğunu öyrənmiş çaşğın İoldanı sakitləşdir; Akala səbirlə
İoldaya gücünü idarə etməyi öyrədir; Yemək yeyərkən Akala İoldanın boşqabını
doldurub "yaxşı dəyişə bilmək üçün yaxşı qidalanmaq lazımdır" deyir; İolda
xəstə ikən Akala onun gecə başında durub dərmanını verib, yaş dəsmalını
dəyişir; Akala İoldanın ilk uğurlu dəyişimi zamanı ondan daha çox sevinclidir.
İolda reallığa qayıdanda artıq otaq boş idi. Tabut da artıq aşağı enmiş ardından
qapılar bağlanırdı. Qapılar tam bağlandıqdan sonra İolda özünə gəlib aşağı
otağa tələsir.

İolda saprimlərin cansız bədənlərinin saxlandığı labratoriya tipli yerə gəlir.
Akalanın olduğu bölmə hələ açıqdır. İolda ona tərəf gəldikdə otağa başqalarının

girdiyini eşidib kölgədə qalan bir bucaqda gizlənir. San Barsla gəlirlər. Bars
qrimdə olsa da Akalanı görən kimi mərasim formasının kapişonunu salır, parikini
çıxarıb öz duruşu və yerişinə qayıdır. Bars bütün fikrini Akalaya cəmləmişdir. San
oranı tərk edir. İolda hərəkətə keçmək istəyini bastırarkən Bars yavaşca Akalaya
yaxınlaşır. İolda yanındakı stolda düzülmüş tibbi alətlərdən birini qapır. Bars
dizləri üstə çöküb Akalanı qucaqlayaraq ağlayır. İolda hışımla arxadan Barsa
yaxınlaşır. Qabaqdakı şüşədə olan yansımasında kədərlə qarışıq qəzəbli
yansıması görünür. Bars onun gəldiyini hiss etmədən Akala ilə danışır. İolda
"bacı" sözünü eşidərək şoka girməsiylə əlindəki alət sürüşüb düşür. Alətin yerə
düşdükdə çıxardığı cingiltiyə Bars başını çevirir lakin nə qorxu nə də başqa
emosiyalar keçirmədən İolda sönük baxışlarla göz atıb sakitcə bacısına qayıdır.
İolda addım-addım arxaya çəkilir. Bars bacısının qulağına nəsə pıçıldayıb
alnından öpür. Ayağa qalxıb son kəz Akalaya baxdıqdan sonra İoldanın yanına
gəlir. Yandakı stulda oturur. Bir müddət səssiz qalırlar. Bars adi ana və saprim
atanın qızları olduqlarını, onu qorumaq üçün anası soy adını dəyişdiyini, Akala da
bacı olduqlarını sirr saxlamışdırlar. Bars Akalanın gizli tədqiqat apardığını və buna
görə öldürüldüyünü deyir. İolda atılmış məkana niyə gedə biləcəyini sual
verəndə Bars heç nə bilmədiyini deyir. San gəlib ona dəstək çıxır. İolda Akalanın
mütləq bir ipucu qoyduğuna əmindir. San Barsa əlavə saç və üz düzəltməsi
etdikdən sonra Bars sorğusuz sualsız İoldanın ardınca gəlir.

İolda Barsla birlikdə gəlirkən bir kölgənin otaqlarına yaxınlaşarkən durub geri
qayıtdığını göz ucu fərq edə bilir. Daha da cəld otağa girir. İolda qapıda duran
Barsın da otağa girməsinə icazə verir. Birlikdə sakitcə Akaladan araşdırma ilə
bağlı bir nişanə axtarırlar. Barsın çəkməcədən nəyisə götürüdüyünü görəndə
İolda ona yaxlaşır. Bars əlindəki kulonu ona göstərir. Sonra da öz boyundan asılan
kulonla tutuşdurur. Uşaq vaxtı gizlində görüşdüklərini və bir gün də bir-birimiz
üçün bu kulonları aldıqlarını deyir. Gizlində çünki atalarının hazırladığı məşq
planında bacıların görüşü yox idi. İolda Barsdan ona qarşı kobudluğu, haqsız
davranışları və bacısını uzaq tutmağa çalışmasına görə üzr istəyir. İolda Barsı
qucaqlamaq istəyir Bars da qarşılıq verir. Qucaqlaşarkən güzgüdə yansımaları
görünür. İolda o yansımayla üzbəüz olan film posterinə gözü dəyir. İolda posterə
yaxın gəlir. Bu filmin posterində bu yazılar yox idi. Yazılanların filmin hekayəsinə
heç adiyatı da yoxdu. "Gerçək - yaşlının getdiyi yerdədir." Bars gerçəyin dəlil ola
biləcəyini qeyd edir, İolda razılaşır. Otağın qapısı döyülür. Bars zirəh şəkildə
dolaba gizlənir. İolda sakitcə qapını açır. Qapıda duran Sandır. San cəld içəri girir.
Yığıncağın bitmək üzərə olduğunu deyir. İolda dolaba yaxlaşıb qapısını
tıqqıldadır. Bars dolabdan çıxır və Sanla birlikdə gedir. İolda posterə bir az baxır
və onu divardan sökür. Posterin arxasında orijinal poster dururdu. İolda ipuculu
posteri yox edib otaqdan çıxır.

İolda sakit şəkildə gəlib Cey və Katın yanından keçərkən fikrini dağıtmaq üçün
çölə çıxdığını bildirib gedir. Yalnız yolda maşın sifariş edir. Maşın gələnə qədər
ətrafda gəzinir. Onu heç kimin izləmdiyinə əmin olmaq üçün baxınır. Durub
ağlamağa başlayır. Devaysını açır. Akalanın ölüm xəbəri ümumi formda elan
olunmuşdur. İolda Akalaya nə olursa olsun, nə onu öldürənlər qaçacaq, nə də
onun araşdırması nəticəsiz qalacaq deyir. “Gerçək - yaşlının getdiyi yerdədir.
Akalanın sonuncu dəyişimi yaşlı bir qadın idi. Konteynerlər. Əgər Akala bir dəlil
tapıbsa onu P2 manevrinə düşən konteynerlər ərazisində olmalıdır,” deyə
fikirləşir. Maşın gətirilir. İolda manışa minib sürətlə oradan ayrılır. Konteynerlər
olan məkana gedərkən dəlilin olduğu dəqiq yeri aydınlaşdıramağa çalışır. Elə bir
şey olmalıdır ki, digər saprimlər bilməsin. Bir az mühakimədən sonra Akala əlavə
kod olaraq İoldanın ona bir vaxtlar yalnız özləri biləcəyi kod sistemi təklifindən
yol alaraq yaratmış olacağı kodu deşifrə edir.

Ger-çək yaş-lı-nın get-di-yi yer-də-dir.

3-3  3+2-3  3+2-2  3+2-3

0 2 1 2

Kənar ikili yerini dəyişir. Orta iki sözsə içdə dəyişməz qalır, üç isə ortadakı önə
keçir və sairə.

2 2 1 0

İolda maşını 2210 nömrəli konteynerin yaxınlığında saxlayır. Konteynerin qapısını
açmaq onun üçün çətinlik törətmir. Konteynerin içi boşdur. İolda əmin addımlarla
konteynerin sol bucağında durur. İyirmi iki addım sayıb bir addım geriyə gedir,
sonra da on addım sağa keçib iki addım geriyə. Konteynerin çürümüş taxtasını
qaldırır və flashcardı tapır. Tez oradan ayrılır. İolda izlənib izlənmədiyini yoxlamaq
üçün əlinə başqa bir flashcardı alıb yerə salmış kimi edərək oradan uzaqlaşır və
konteynerlərdən birinin üstünə çıxıb boylanır. Heç kimin gəlmədiyini görüb
yoluna davam edir. İolda tam əmin olmaq üçün maşını benzin doldururmuş kimi
saxlayıb WC-yə yönəlir. Arxa pəncərədən çıxıb yaxında duran motoskletə minib
oradan uzaqlaşır.

İolda kafeyə girən kimi məkanın sahibi onu otağına dəvət edir. Başsağlığı
verdikədn sonra İolda otağa keçir. San artıq oradadır. İolda dərhal flashcardı
açmağa çalışır. Bir-iki uğursuz cəhddən sonra Barsın və Akalanın kulonunun
kənarında gördüyü 2i2ter2 kodu yazır və flashcard açılır. San İoldanın yanında
yerini alır. Qulaqlıqları taxıb otururlar.

VİDEO - Akala qulağına taxdığı sırğa formalı kamera ilə Araşdırma Komandasını
izləyir. Komanda maşından düşüb GÖRÜNÜŞLƏRİNİ DƏYİŞMİŞ şəkildə kluba
girirlər. Akala onlaır izləyib Araşdırma Komandasına yetəri qədər məsafə
saxlamaqla oturur. Komanda üzvü #1 ayağa qalxıb WC-yə yönəlir. Akala onun
ardınca gedir. Komanda üzvünün fomrasını alıb geri qayıdıb söhbətə qarışır.
Söhbətdə dəlillərin tam da Zabanın xoşuna gələcək kimi alındığını, adilərin
aralarında olmağa haqları olmadığını, başçının müvqeyi də belə olduğu üçün çox
şanslı olduqlarını söyləyirlər. Komanda üzvü #1 formasındakı Akala getməli olur.
Akala WC tərəfə gedib klub üzvü formasında yerinə geri qayıdırdı ki, devaysına
mərkəzdən mesaj gəlir. Əsl komanda üzvü #1 yerinə qayıdır və normal şəkildə
söhbətə davam etdiklərindən əmin olduqdan sonra Akala məkanı tərk edir.

İolda və San bir-birlərinə baxır. Tez-tez görüşə bilməyəcəkləri və çölə çıxmağın
da şübhə çəkəcəyini bilərək İolda yerində plan qurur. San aidlərə qarşı ilk
baxışdan inandırıcı lakin Zabanın saxta olduğunu anlayacağı bir fayl
hazırlamalıdır. Sonra da Barsı yalandan öldürmək lazımdır.

San İoldanı yaxınlıqda bir yerdə düşürüb gedir. İolda flashcardı Sana verir və
ayaqla mərkəzə gəlir. İolda içəri girən kimi Zaba qarşısına çıxır və otağına
gəlməsini əmr edir. İolda deyiləni sakitcə edir.

İolda otağa girdikdə Zaba artıq öz yerində oturmuşdur. Zaba İoldanın üzünə belə
baxmadan öz işinə davam edərək sözə başlayır. Akalanın ölümüylə bağlı
araşdırma ilə şəxsən məşğul olacağını, bu itkinin İoldada olan təsiri başa düşülsə
də tez toparlanmasını bildirir. Zaba artıq İoldaya baxır və qolundakı naxışlı
devaysı adətkarca oynadır. Zaba İoldadan hadisəyə nə dərəcədə şahid olduğunu
maraqlandığını da əlavə edir. İolda devaysa nəzər yetirən kimi gözünün önündən
ildırım kimi sırasıyla Akalanın ölümü və ovucundakı naxışlı iz gəlib keçir. İolda
Zabanın gözlərinə içinə gözlərini zilliyərək baxaraq indi burada Akalanın qatilini
onun qədər tapmaq istəyənin oladığını bildirib izin istəyib gedir.

İolda özünü halı pisləşirmiş kimi aparır. Cey və Kat İoldanı yoxlama otağına qədər
yola salırlar. San İoldanı iş stolunun yanında oturdur. İolda Cey və Katı bu işə
qatmaq istəmədiyini bildirir, San isə başqa tərəfədn baxmasını, şübhə
çəkməməsi üçün xəstə olduğunun şahidləri kimi görməsini deyir. San İoldaya
balaca planşeti uzadır. İolda məlumatları gözdən keçirir, bəyənir və yadda
saxlamağa çalışır. San yaratdığı saxta dəlilləri bir flashcarda keçirib İoldaya
tabletka ilə birlikdə uzadır. İolda tabletkanı udub otağı tərk edir.

İolda Zabanın ofisinə girmək üçün icazə alır. Girən kimi Zabaya flashcardı uzadır.
Zaba flashcardı taxıb məlumatı gözdən keçirir və İoldaya baxır. Sonra yenidən
məlumatları oxumağa dönür. İoldaya çöldə gözləməsini tapşırır. İolda Zabanın

ofisinə yaxın yerdə oturur. Bir az sonra Zabanın ofisinə Araşdırma Komandasının
lideri daxil olur. İolda ətrafda gəzinməyə başlayır. Komanda lideri otaqdan çıxır.
İoldaya çəp-çəp baxaraq Zabanın onu çağırdığını deyib yanından ötüb çekir.
İolda yavaş lakin əmin addımlarla otağa yönəlir.

Zaba bu məlumatları necə əldə etdiyini öyrənmək istəyir. İolda öz
araşdırmamı aparırdığını və hətta Akalanın- (burada pauza verərək Zabanı
gərir) -belə xəbəri olmadığını qeyd edir.

Zaba İoldanı süzdükdən sonra ayağa qalxır. Dəlilin Araşdırma Komadasının
tapdıqları ilə çarpışdığını söyləyib ondan açıqlama gözləyir. İolda onun adilərə
qarşı mövqeyimi Zabanın artıq bildiyini və istərsə onu qova biləcəyini söyləyir.
Zaba ona yaxşı saprim olduğuna görə ikinci şans verdiyini deyib göndərir. İolda
öz otağına getmək yerinə mərkəzi tərk edib atılmış məkana gəlir. İolda ətrafa
baxındıqdan sonra binaya girir. İolda Akalanın öldürüldüyü yerə gəlir. Bars da
buradadır. Bir az deyişirlər və Bars saprimlərə qarşı əlində dəlillər olduğunu
bildirir. İolda silahını çıxarıb Barsı öldürür. Bars İoldanın üzərinə yüyürür. İolda ona
atəş açır. Bars yerə yıxılır. Bu hərəkət Zabanı gizləndiyi yerdən çıxırır. İolda Barsın
nəbzini yoxladıqdan sonra Zaba İoldanın üstünə yüyürür və dəlili öyrənmədiyi
üçün danlayır.

İoldanın bu barədə sakitliyi Zaba durnuxdurur. İolda Barsın Akalanı öldürdüyünü
inkar etmədiyini və əlində olanların mənasının olmadığını deyir. Zaba fikrə gedir.
“Əlində bir şey olsa belə və bu doğrudursa da mən yenə də öz mövqeyimdə
qalacağam”, deyəndə Zaba artıq İoldaya inam göstərir və onu öz komandasına
dəvət edir. İloda təklifi məmnuniyyətlə qəbul etməzdən əvvəl Barsın saprimlərə
qarşı əlində ola biləcək dəlillər saprimlərin itməsi və adilərin burada
günahladırılmasının arxasında əslində saprimlərin dulub olmamasını üzünə
deməsini şərt qoyur. Zaba İoldaya daha da yaxın gəlir və bu faktı təstiq edir.
İolda Akalanın öldüyü nöqtəyə gəlir və “Onu düz bu nöqtədə öldürdün!” deyir.
Zaba bir anlıq çaşqınlığa düşür lakin özünü ələ alır. İolda bütün mərkəzdə naxışlı
devaysın yalnız Zabada olduğunu və eyni naxışların izi Akalanın ovucunda
qaldığını deyir. Zaba mərəkəzdə Akalanın əlində heç nə olmadığını deyəndə,
İolda bu izlərin tez getdiyini lakin beyninə qayaya qazınmış yazılar kimi həkk
olduğunu deyir.

Zaba silahına əlini atan kimi fit səsi gəlir. Zaba Barsın uzanmalı olduğu tərəfə
baxanda onun Sana dönüşdüyünü görür. San ona atrıq silahını tuşlamış hazır
gözləyirdi. Digər saprimlər də gizləndikləri yerdən çıxırlar. Zaba silahı özünə
tutanda İolda onu saxlayır. İolda belə asan qurtula bilməyəcəyini, yaşayaraqvə
cəzanı çəkəcəyini deyir. Saprimlər Zabanın qollarını qandallayır. İolda Akalanın

dəlilinin də onlarda olduöunu qeyd edir. Zaba od püskürtən baxışlarla İoldaya
baxır. Zabanı aparırlar. İolda Sanla birlikdə maşına minib mrəkəzə gəlirlər.

İolda və San mərkəzə girən kimi onları Cey və Kat qarşılayır. Xəbər artıq
yayılmışdı. Hamı böyük yığıncaq zalına getməli idi.

İolda və San yığıncaq zalına yönəlirkən arxadan gələn Bars onları səsləyir. San
qaçıb Barsı qucaqlayır. Bars sonra İoldaya yaxlaşır və onu qucaqlayır. Sara və
Dəniz də hola daxil olurlar və İoldaya minnətdalıqla baxırlar. Hamılıqla yığıncaq
zalına yönəlirlər.

İolda zala girməzdən əvvəl girişdə olan divar güzgüdəki yansımasına baxır və
üzündə həfif bir gülümsəmə açır. İolda artıq zala girdikdə kamera elə İolda duran
yerdə qalır.

__________

İolda artıq saprimlərin xüsusi anım divarının önündə durmaqdadır. İolda Rinin adı
yazılan plitkanın önündə duran balaca saprim qıza baxır. Qızın bir az arxasında
VALİDEYLƏRİ dayanmışdırlar. Balaca saprim qız göz yaşını silir və dərin nəfəs alıb
verir.Balaca qız Rinə onun kimi ilk öncə mərhəmətli və sonra da dəyişmə ustası
bir saprim olacağına söz verir. Balaca qız İoldaya tərəf baxır və yanına qaçaraq
onu sevinclə qucaqlayır. İolda arxaya dönür. Bars Akalanın adı önündə
durmuşdur. Bars əli ilə plitkanı sığallayır və ona bir az baxdıqdan sonra
gülümsəyir. İolda balaca qızla sağollaşaraq Akalanın anım plitkasına yaxın gəlir,
Bars bir az kənara çəkilir və plitkanın üzərində İoldanın həfif yansıması görünür.
İolda “Sən mənim həm müəllimim, həm də ən yaxın dostum idin. Elə də
qalacasan, Akala. Hər şey üçün sənə təşəkkür edirəm”, deyir.

İoldanın gözləri doluxsa da gülümsəyir. Bars İoldaya yaxın gəlir, bir-birlərinə
baxırlar və başı ilə Akalaya sağ ol edib oradan birlikdə ayrılırlar. İşıqlı yolda
getdikcə sörüntü ağarır.

-Bu bir son deyil, əksinə, yeni bir başlanğıcdır-


